
ᑭᑕᐧᐃᓂᒃ ᐊᔭᓐ ᒣᐧᑲ ᐊᐱ ᐊᑯᓯᔭᓐ
ᑭᑕᐧᐃᓂᒃ ᐊᔭᓐ ᑲᔦ ᑫᑯᐧᐃᓐ ᐯᐧᔕᐸᒥᑯᒃ ᐧᐁᓀᓇᒃ ᒣᐧᑲ ᑭᐊᑯᓯᔭᓐ ᑫᒪ ᑯᐱᑦ 
ᐃᓇᐱᓀᐧᐃᓐ ᐃᓇᒪᓐᒋᐅᔭᓐ, ᐱᓴᓂᑯ ᓴᐸᐱᓀᓯᐧᐊᓐ. ᐅᑲᐅᒋ ᐧᐃᑐᑲᑯᓇᐧᐊ ᑯᑕᑭᔭᒃ 
ᑭᑕᔑᑫᐧᐃᓂᒃ ᒋᐊᔓᐊᓯᐧᑲ. 

ᑭᒋᓀᑕᐧᑲᓐ ᒋᐱᒥᓂᔕᐊᒪᓐ ᐅᐧᐃᓐᑕᒪᑫᐧᐃᓂᐧᐊ ᑭᑕᔑᑫᐧᐃᓂᒃ ᒪᔥᑭᑭᐧᐃ 
ᐊᓄᑭᐊᓇᑲᓇᒃ ᒋᐱᓴᓇᐱᔭᓐ ᑭᑕᐧᐃᓂᒃ. ᑕᑯ ᑲᔦ ᐊᓂᓐ ᒥᓂᑯᒃ ᑫᐱᓴᓇᐱᔭᓐ ᑲᔦ 
ᑫᐱᒥᐊᔭᓐᐧᑲᒥᓂᑫᔭᓐ ᐊᐱ ᑭᔥᐧᑲᑲᔥᐳᓭᒃ ᑭᐱᓴᓇᐱᐃᑯᐧᐃᓐ. ᑕᐱᔥᑯ ᐅᓄ:     

 › ᑫᑯᐧᐃᓐ ᓴᑲᐊᓐᑫᓐ ᑭᑕᐧᐃᓂᒃ ᑭᔥᐱᓐ ᑫᔭᐱ ᐃᓇᒪᓐᒋᐅᔭᓐ 
 › ᓇᐱᔥᑲᓐ ᐧᐁᐧᐁᓂ ᒋᒥᓄᔥᑲᒪᓐ ᐸᑭᑕᓇᒧᒋᑲᓐ (ᑕᐱᔥᑯ N95 ᑫᒪ KN95) ᑫᒪ 
ᑭᑭᔥᑲᓐ ᐊᑯᓇᐧᒪᐱᓱᓐ ᑲᔑᐸᑎᓄᓇᓂᐧᐊᒃ ᐃᔕᔭᓐ 

 › ᑫᑯᐧᐃᓐ ᐃᔕᑫᓐ ᑲᔑᒪᒪᐧᐃᑕᐧᐊᑦ ᑫᒪ ᑲᔑᑕᐊᑲᓂᐧᐃᐧᐊᑦ ᑲᐊᑯᓯᐧᐊᑎᓯᐧᐊᑦ 
ᑫᒪ ᑲᓇᓂᓴᓂᓯᐧᐊᑦ ᒋᐊᑯᓯᐧᐊᑦ 

ᒋᓇᑲᓇᒪᓐ ᒋᐊᔓᐃᐧᐁᒪᑲᓯᓄᒃ ᐊᑯᓯᐧᐃᓐ ᑭᑕᐧᐃᓂᒃ

ᑲᐸᑭᑎᓂᑲᑌᑭᓐ ᑫᐱᒥᓂᔕᐃᑲᑌᑭᓐ ᒥᓄᔭᐧᐃ 
ᐊᔭᓐᐧᑲᒥᒋᑫᐧᐃᓇᓐ
ᐊᐱ ᑭᑕᐧᐃᓂᒃ ᐊᔭᔭᓐ ᐁᐊᑯᓯᔭᓐ ᑫᒪ ᐁᐱᓴᓇᐱᔭᓐ, ᐅᐅᐧᐁ ᐃᔑᒋᑫᓐ:

 › ᐱᒥᓂᔕᐊᓐ ᑲᑭᐧᐃᓐᑕᒪᐧᐃᒃ ᑫᑐᑕᒪᓐ ᑭᑕᔑᑫᐧᐃᓂᒃ ᒪᔥᑭᑭᐧᐃ ᐊᓄᑭᐊᑲᓐ
 › ᑫᑯᐧᐃᓐ ᐯᐧᔕᐸᓐᑫᓐ ᑫᒪ ᐊᑲᐧᐁ ᐁᑕᑯ ᐃᔕᓐ ᑲᔑᐸᑭᑎᓂᑲᑌᒃ ᒋᔕᓇᓂᐧᐊᒃ
 › ᐧᐁᐧᐁᓂ ᒋᐸᐸᓇᒧᒪᑲᒃ ᑭᑕᐧᐃᓂᒃ
 › ᑭᑭᔥᑲᓐ ᑲᐅᓂᔑᔑᒃ ᑲᔦ ᐧᐁᐧᐁᓂ ᒋᒥᓄᔥᑲᒪᓐ ᐸᑭᑕᓇᒧᒋᑲᓐ ᑫᒪ ᐊᑯᓇᐧᒪᐱᓱᓐ 
ᐊᐱ ᐧᐃᓐᑕᒪᑯᔭᓐ ᒋᑭᑭᔥᑲᒪᓐ

 › ᑫᑯᐧᐃᓐ ᐯᐧᔕᐸᒥᒃ ᑭᐧᐃᒋᑕᒪᑲᓇᒃ
 › ᐧᐁᐧᐃᑉ ᐱᒥᑲᑲᓯᓇᓐ ᑲᔑᐱᒥ ᓴᓴᒥᓂᑲᑌᑭᓐ ᑫᑯᓇᓐ ᑭᑕᐧᐃᓂᒃ ᐱᓐᑎᒃ
 › ᔓᑉ ᑲᔦ ᓂᐱ ᐊᐸᒋᑐᓐ ᒋᐱᒥ ᑲᓯᓂᒋᐧᐊᑫᔭᓐ

• ᐊᐸᒋᑐᓐ ᑲᓯᓂᒋᐅᓐ ᑲᓇᑫ ᐱᑯ 60% ᒋᐊᐱᒋᒪᑲᒃ ᒪᔥᑭᑭᐧᐊᐳ ᑭᔥᐱᓐ 
ᐊᔭᓯᓄᒃ ᔓᑉ ᑲᔦ ᓂᐱ

 › ᑫᑯᐧᐃᓐ ᐯᐧᔕᐸᒥᑯᒃ ᑭᑕᐧᐊᑲᓇᒃ

ᑭᑭᔥᑲᓐ ᐸᑭᑕᓇᒧᒋᑲᓐ
ᑭᔥᐱᓐ ᑭᑕᐧᐃᓂᒃ ᐊᔭᔭᓐ ᐁᐊᑯᓯᔭᓐ ᑫᒪ ᐁᐱᓴᓇᐱᔭᓐ, ᑭᑭᔥᑲᓐ ᑲᐅᓂᔑᔑᒃ 
ᑲᔦ ᒋᒥᓄᔥᑲᒪᓐ ᐸᑭᑕᓇᒧᒋᑲᓐ (ᑕᐱᔥᑯ N95 ᑫᒪ KN95) ᑫᒪ ᑭᑭᔥᑲᓐ 
ᐊᑯᓇᐧᒪᐱᓱᓐ ᐊᐱ:

 › ᐧᐃᓴᑲᐊᒪᓐ ᑭᑕᐧᐃᓂᒃ ᑫᒪ ᑲᔑᒪᒪᐧᐃᑕᓂᐧᐊᒃ ᑕᔭᓐ (ᑕᐱᔥᑯ, 
ᐧᐃᓇᒋᒪᔥᑭᑭᐧᐃᓀᔭᓐ)

 › ᑕᔭᓐ ᑲᔑᒪᒪᐧᐃᑕᓇᓂᐧᐊᒃ ᐁᐯᔑᑯᑕᔭᓐ ᑫᒪ ᐁᐧᐃᒋᑕᒪᐧᑕ ᑯᑕᑭᔭᒃ 
(ᑲᔑᐱᒥᓴᑲᒃ ᑫᒪ ᐧᐃᓯᓂᐧᐃᑲᒥᑯᒃ)

 › ᐁᑭᑐᑕᓯᐧᐊᓐ ᒋᑭᐯᐧᔕᐸᒪᑭᓯᐧᑲ ᑯᑕᑭᔭᒃ ᐁᐯᐧᔕᐸᒪᐧᑕ ᐱᓐᑎᒃ (ᐊᐧᑲᒋᒃ 
ᐊᐱᐧᐃᓂᒃ ᑫᒪ ᐧᑫᑭᑌ ᐊᐧᑲᒋᒃ ᑲᐅᒋᓴᑲᐃᑲᑌᒃ) 

 › ᐁᐸᒥᑕᒪᑯᔭᓐ (ᑕᐱᔥᑯ ᑎᐱᓇᐧᐁ ᑭᐱᒪᑎᓯᐧᐃᓂᒃ ᐁᐧᐃᑐᑲᑯᔭᓐ ᑫᒪ ᐯᔓ 
ᐁᐅᒋᐧᐃᑐᑲᑯᔭᓐ) 

   ᑫᑯᐧᐃᓐ ᑭᑭᔥᑲᓐᑫᓐ ᐸᑭᑕᓇᒧᒋᑲᓐ ᑫᒪ ᐊᑯᓇᐧᒪᐱᓱᓐ ᑭᔥᐱᓐ ᐧᐁᐧᐁᓂ 
ᑭᐸᑭᑕᓇᒪᓯᐧᐊᓐ ᒣᐧᑲ ᑭ ᑭᑭᔥᑲᒪᓐ.

ᑭᐸᒥᐃᒃ ᑫᒪ ᑲᐧᐃᒋᑕᒪᑦ ᑫᐧᐃᓇᐧᐊ ᐅᑲᑭᑭᔥᑲᓇᐧᐊ ᑲᐅᓂᔑᔑᓂᒃ ᐸᑭᑕᓇᒧᒋᑲᓂ 
ᑫᒪ ᐊᑯᓇᐧᒪᐱᓱᓂ ᐊᐱ:

 › ᑭᐸᒥᐃᐧᑲ
 › ᑭᐯᐧᔕᐸᒥᐧᑲ

ᑭᐧᐃᓐᑕᒪᑯᐧᐃᓐ ᐊᐱ 
ᑯᐱᑦ - 19 ᐃᓇᐱᓀᔭᓐ ᑫᒪ 
ᑯᑕᒃ ᐅᐅᐧᐁ ᐃᓇᐱᓀᑦ ᑭᑕᐧᐃᓂᒃ

ᐊᐱᒋ ᑭᒋᓀᑕᐧᑲᓂ ᐅᐅᐧᐁ ᒋᔑᐧᐃᑐᑲᐧᐊᑲᓂᐧᐃᐧᐊᑦ ᐅᑯ:

 › ᑲᑭᑭᔥᑲᑯᐧᐊᑦ ᐊᑯᓯᐧᐃᓂ ᑫᒪ ᐊᐧᐊᔑᒣ ᒋᐊᑯᓯᐧᐊᑦ ᑯᐱᑦ - 19 ᐃᓇᐱᓀᐧᐊᑦ
 › ᑲᔑᐸᑎᓄᐧᐊᑦ ᑲᔑᑕᐧᐊᑦ

ᑭᔥᐱᓐ ᐊᔭᓯᒃ ᐸᑭᑕᓇᒧᒋᑲᓂ ᐃᐃᒪ ᑲᔑᑕᐧᐊᑦ, ᑭᑭᔥᑲᓐ ᐧᐁᐧᐁᓂ ᒋᒥᓄᔥᑲᒪᓐ 
ᒪᔥᑭᑭᐧᐃ ᐊᑯᓇᐧᒪᐱᓱᓐ . ᑭᔥᐱᓐ ᐊᔭᓯᐧᐊᓐ ᐅᓄ, ᐧᐁᐧᐁᓂ ᑭᑭᔥᑲᓐ ᑯᑕᒃ ᑎᓄ 
ᐊᑯᓇᐧᒪᐱᓱᓐ ᑲᔦ ᐧᐁᐧᐁᓂ ᒋᒥᓄᔥᑲᒪᓐ ᐊᑯᓇᐧᒪᐱᓱᓐ.

ᐊᐱᓄᒋᔕᒃ
ᐊᐱᓄᒋᔕᒃ ᒪᔑ 2 ᑲᑕᓱᐱᐳᓀᓯᐧᑲ ᑲᐧᐃᓐ ᐧᐃᓇᐧᐊ ᐅᑲᑭᑭᔥᑲᓯᓇᐧᐊ 
ᐊᓀᓇᐧᒪᐱᓱᓂ. ᐊᐱᓄᒋᔕᒃ 2 ᐊᑯᓇᒃ 5 ᑲᑕᓱᐱᐳᓀᐧᐊᑦ ᐅᑲᑭᑭᔥᑲᓇᐧᐊ 
ᐊᑯᓇᐧᒪᐱᓱᓂ ᑭᔥᐱᓐ:

 › ᐱᒥᓇᓇᑲᒋᐊᑲᓂᐧᐃᐧᐊᑦ
 › ᑲᔥᑭᑐᐧᐊᑦ ᒋᑭᑭᔥᑲᒧᐧᐊᑦ
 › ᑲᔥᑭᑐᐧᐊᑦ ᒋᐱᓯᑲᒧᐧᐊᑦ ᑲᔦ ᒋᑭᒋᑯᓇᒧᐧᐊᑦ

ᐊᐱᓄᒋᔕᒃ ᐊᐧᐊᔑᒣ 5 ᑲᑕᓱᐱᐳᓀᐧᐊᑦ ᐅᑲᑭᑭᔥᑲᓇᐧᐊ ᐊᑯᓇᐧᒪᐱᓱᓂ ᑕᐱᔥᑯ 
ᐯᔑᐧᑲᓐ ᑲᐃᔑᓭᓂᒃ ᑫᒪ ᑲᐃᔑᑕᐧᐊᑦ ᑲᑭᒋᐊᐧᐃᐧᐊᑦ.

ᑐᑕᒧᐧᐃᓇᓐ ᑫᑐᑕᓯᐧᐊᓐ
ᑭᔥᐱᓐ ᑭᑕᐧᐃᓂᒃ ᐊᔭᔭᓐ ᐁᐊᑯᓯᔭᓐ ᑫᒪ ᐁᐱᓴᓇᐱᔭᓐ, ᑫᑯᐧᐃᓐ ᐃᔑᒋᑫᓐ ᑫᒪ 
ᑲᐧᐃᓐ ᐊᐱᒋ ᐃᔑᒋᑫᑫᓐ:

 › ᒋᐯᔓᐧᐊᐸᒪᐧᑕ ᑲᐧᐃᒋᑕᒪᐧᑕ, ᑕᑯ ᐃᑭ ᐃᐃᒪ ᐯᔓ ᐸᑫᑲᒥᑯᒃ ᑲᐊᔭᐧᐊᑦ
 › ᒋᓴᑲᐊᓯᐧᐊᓐ ᑭᑕᐧᐃᓂᒃ ᑫᒪ ᑲᔑᑕᔭᓐ ᒪᒪᐧᐃᑕᐃᑯᐧᐃᓂᒃ ᑭᔥᐱᓐ ᐁᑕᑯ 
ᒪᔥᑭᑭᐧᐃᑫᑯᓂᒃ ᐧᐃᐅᒋᐃᔕᔭᓐ

 › ᒋᐸᐸᒪᑲᒥᑭᓯᔭᓐ ᑲᔑᐸᑎᓄᓇᓂᐧᐊᒃ ᑫᒪ ᒋᒪᐧᐊᑎᔑᐧᐁᔭᓐ 
 › ᒋᐊᐸᒋᑐᔭᓐ ᒥᓯᐧᐃᑲᒥᒃ ᑯᑕᑭᔭᒃ ᑲᐧᐃᒋᑕᒪᐧᑕ ᑲᐊᐸᒋᑐᐧᐊᑦ, ᑭᔥᐱᓐ 
ᑭᐃᔑᓭᓄᒃ:

• ᐱᒥᓂᔕᐊᓐ ᒪᔥᑭᑭᐧᐃ ᐊᓄᑭᐊᑲᓇᒃ ᐅᑎᓇᒋᑫᐧᐃᓐ ᑫᑐᑕᒪᓐ ᐊᐱ ᐊᔭᔭᓐ 
ᑲᔑᐸᑎᓄᓇᓂᐧᐊᒃ, ᑕᐱᔥᑯ: 
 » ᑭᑭᔥᑲᓐ ᐧᐁᐧᐁᓂ ᒋᒥᓄᔥᑲᒪᓐ ᐸᑭᑕᓇᒧᒋᑲᓐ ᑫᒪ ᐊᑯᓇᐧᒪᐱᓱᓐ
 » ᑭᐸᑭᓂᑲᑌᒃ ᐧᐊᓭᒋᑲᓐ
 » ᑭᑲᓯᓂᒋᓇᓂᐧᐊᒃ

 » ᑭᑲᓯᓂᑫᓇᓂᐧᐊᒃ ᑲᔑᓴᓴᒥᓂᑫᓇᓂᐧᐊᒃ ᑲᔦ ᑫᑯᓇᓐ 
• ᒋᑭᐳᓇᐧᐯᐊᒪᓐ ᒥᓯᐧᐃᓇᑲᓐ ᒋᐧᐸ ᓂᓴᐳᑐᔭᓐ ᒋᒥᓯᑌᐧᐁᐸᐊᒪᓐ ᐊᑯᓯᐧᐃᓐ

 › ᑭᐧᐃᐯᒪᐧᑕ ᑲᐧᐃᒋᑕᒪᐧᑕ, ᑭᔥᐱᓐ ᑭᑐᑕᓯᐧᐊᓐ:
• ᐃᔑᓭᑐᓐ ᑲᐃᔑᓂᐸᔭᓐ ᐧᐁᐧᐁᓂ ᒋᐸᐸᓇᒧᔭᒪᑲᒃ
• ᑲᐧᑫᐃᔑᓭᑐᓐ ᒋᒪᓇᐯᐧᔕᐸᓐᑫᔭᓐ (ᑕᐱᔥᑯ ᑲᐧᐃᒋᔑᓄᒪᑦ ᐸᑲᓐ ᓂᐯᐧᐃᓇᓐ 
ᑲᐃᔑᐧᑫᔑᓀᒃ ᐯᐸᑲᓐ ᒋᓇᑫᔑᓀᒃ)

 › ᒋᐊᐸᒋᑐᓯᓄᒃ ᑲᐧᐃᒋᑕᒪᐧᑕ ᑭᑕᐸᒋᑕᑲᓇᓐ (ᑕᐱᔥᑯ, ᑭᑕᐧᑲᓇᐧᒪᐱᓱᓇᓐ, 
ᑭᒥᒋᒥᐊᐸᒋᑕᑲᓇᓐ, ᑭᒥᒋᒻ ᑲᔦ ᑲᒥᓂᐧᑲᑕᒪᓐ, ᑭ ᑭᑭᑐᐧᐃᐊᐸᒋᑕᑲᓐ)

 › ᒋᐯᐧᔕᐸᒪᓯᒃ ᐧᐁᓀᓐ ᑲᓇᓂᓴᓂᓯᑦ ᑭ ᑭᑭᔥᑲᑯᑦ ᐊᑯᓯᐧᐃᓇᓐ ᑫᒪ ᒋᑭᒋᐊᑯᓯᑦ 
ᐊᔓᐊᑲᓂᐧᐃᑦ (ᑲᐊᐱᑕᑎᓯᑦ ᑫᒪ ᑲᐃᓇᐱᓀᑦ)

ᐸᒥᓂᑫᑕᒪᑫᐧᐃᓐ
ᐯᔑᒃ ᐁᑕᑯ ᐅᓂᔑᔑᓐ ᒋᐸᒥᓂᑫᑕᒪᑫᐸᓐ ᑭᐊᔭᓂᑦ ᐅᑕᐧᐃᓂᒃ ᑭᐊᑯᓯᓂᑦ ᑫᒪ 
ᑭᐱᓴᓇᐱᓂᑦ. ᑕᐧᐃᑐᑭᑫᒪᑲᓐ ᒋᐅᒋᓇᑲᓂᑫᒪᑲᒃ ᑯᐱᑦ - 19 ᒋᐊᔓᐃᑯᓯᐧᑲ 
ᑯᑕᑭᔭᒃ ᑲᑕᐧᐊᑦ ᐱᓐᑎᒃ. ᑭᔥᐱᓐ ᐃᔑᓇᐃᓭᒃ, ᑲᐸᒥᓂᑫᑕᒪᑫᑦ ᑲᐧᐃᓐ ᑕᑭᐅᓐᒋ 
ᓇᓂᓴᓂᓭᓯᓐ ᒋᐅᒋᑭᐊᑯᓯᑦ ᑫᒪ ᒋᐊᔓᐃᑯᑦ ᑯᐱᑦ - 19.

ᑭᔥᐱᓐ ᐸᒥᐊᑦ ᐊᐧᐃᔭ, ᐧᐃᑐᑲᓱᓐ ᒋᐱᒥᓂᔕᐊᒪᓐ ᓇᑲᓂᑫᐧᐃᓇᓐ ᐊᐱ ᑭᐯᐧᔓᐸᒪᑦ 
ᑫᒪ ᓇᐧᐊᒡ ᐯᐧᔕᐸᒪᐧᑕ ᐧᐁᓀᓇᒃ ᑭᑕᓄᑭᐧᐃᓂᒃ ᑕᐱᔥᑯ: 

 › ᐊᑲᐧᐁ ᐁᑕᑯ ᒋᑲᐧᑫᐯᐧᔕᐸᒪᑦ ᑲᐸᒥᐊᑦ
 › ᑭᑭᔥᑲᓐ ᑲᐅᓂᔑᔑᑭᓐ ᑲᔦ ᐧᐁᐧᐁᓂ ᑲᒥᓄᔥᑭᑲᑌᑭᓐ ᐸᑭᑕᓇᒧᒋᑲᓇᓐ ᑫᒪ 
ᐊᑯᓇᐧᒪᐱᓱᓇᓐ

 › ᑭᑭᔥᑲᓐ ᐊᐧᑲᓂᒐᐸᐱᓱᓐ ᑫᒪ ᐅᔥᑭᔑᑯᑲᓐ ᑲᐃᔑᓇᐧᑲᑭᓐ (ᐊᐧᑲᓂᒐᐸᐱᓱᓐ 
ᑲᐧᐃᓐ ᐧᐃᓐ ᐃᐧᓇᑌᓯᐧᐊᓐ ᒋᒣᔥᐧᑲᒋᐊᐸᑕᓯᓄᑭᓐ ᐸᑭᑕᓇᒧᒋᑲᓐ ᑫᒪ 
ᐊᑯᓇᐧᒪᐱᓱᓐ)

• ᐅᓐᒋᓇᑲᐃᑫᒪᑲᓐ ᑲᐅᓯᐧᓭᓭᒃ ᑫᒪ ᑲᐅᓐᒋᑲᐧᐃᓭᒃ ᒥᔭᐧᐃᒃ ᑲᐅᓐᑕᔑᑲᐧᐃᒃ 
ᑫᑯᓐ ᑭᔥᑭᔑᑯᒃ, ᑕᐱᔥᑯ ᐊᑭᑯᑲᐧᐃᓂᒃ ᑲᐅᓐᒋᑲᐧᐃᒃ

 › ᑲᑕᔑᐸᒥᐊᑦ ᐧᐁᐧᐁᓂ ᒋᐸᐸᓇᒧᒪᑲᒃ
 › ᐧᐁᐧᐃᑉ ᒋᐱᒥ ᐊᔭᑲᐧᐃ ᑲᓯᓂᓐᒋᐧᐊᑫᔭᓐ ᔓᑉ ᑲᔦ ᓂᐱ ᒥᓂᑯᒃ 20 ᑎᐸᐃᑲᓀᓯᔅ:

• ᒋᐧᐸ ᑲᔦ ᒪᐧᐊᒡ ᑭᐃᔥᐧᑲ ᐸᒥᐃᐧᐁᔭᓐ
• ᒋᐧᐸ ᑲᔦ ᐃᔥᐧᑲ ᐱᓯᑲᒪᓐ ᑲᔦ ᑭᒋᑯᔥᑲᒪᓐ ᐸᑭᑕᓇᒧᒋᑲᓐ ᑫᒪ 
ᐊᑯᓇᐧᒪᐱᓱᓇᓐ ᑫᒪ ᐊᐧᑲᓂᒐᐸᐱᓱᓐ

ᐊᐱ ᑭᑭᔥᑲᒪᓐ ᐊᐧᑲᓂᒐᐸᐱᓱᓐ,ᐃᔑᐊᐧᑲᓂᐱᑐᓐ ᑭᐧᐊᐳᐃᐧᓇᐱᑯᒃ ᑲᔦ ᐱᓯᑲᓐ 
ᐊᐱ ᐃᐡᐧᑲ ᐱᓯᑲᒪᓐ ᐸᑭᑕᓇᒧᒋᑲᓐ ᑫᒪ ᐊᐧᑲᓇᐧᒪᐱᓱᓐ. 

ᐊᐱ ᐧᐃᑭᒋᑯᔥᑲᒪᓐ ᐊᐧᑲᓂᒐᐸᐱᓱᓐ:

1. ᑲᓯᓂᓐᒋᓐ

2. ᑭᒋᑯᓇᓐ ᐊᐧᑲᒋᒐᐸᐱᓱᓐ ᒋᐧᐃᑯᐱᑐᔭᓐ:
• ᑲᔑᐅᑲᑎᐧᐊᓐᒃ ᐊᐧᑲᓂᒐᐸᐱᓱᓐ ᑫᒪ ᐅᔥᑭᔑᑯᑲᓐᑫᒪ
• ᐅᐱᒣᐃ ᑫᒪ ᐅᑕᓇᒃ ᐊᐧᑲᓂᒐᐸᐱᓱᓐ

ᐧᐊᑭᒡ ᐊᐱᑭᑭᔥᑭᑲᓇᓐ ᑭᐧᐃᓂᓯᓄᐧᐊᓐ, ᑫᑯᐧᐃᓐ ᓴᒥᓇᓂᓐ.



For more information:      1-833-784-4397      Canada.ca/coronavirus

ᑫᑐᑕᒪᓐ ᐧᐃᐧᐁᐱᓇᒪᓐ ᐊᐧᑲᓂᒐᐸᐱᓱᓐ:

1. ᑭᔥᐱᓐ ᐯᔑᐧᑲ ᐁᑕᑯ ᑲᐊᐸᑕᑭᓐ: ᐃᔑᐧᐁᐱᓇᓐ ᑲᓄᓱᑲᒃ ᐧᐁᐱᓂᑲᓂᑭᓐ 
ᐊᓯᐧᐊᒋᑲᓂ ᐱᐧᐊᐱᑯᒃ

2. ᑭᔥᐱᓐ ᑲᓇᓴᐱᐊᐸᑕᒃ: ᑲᓯᓇᓐ ᒋᑲᓯᓂᑲᑫᔭᓐ ᔓᑉ ᑲᔦ ᓂᐱ ᒥᓇᐧᐊ ᐊᐸᓐ 
ᒋᑲᓯᓂᑲᑫᔭᓐ ᑲᐃᓇᐸᑕᒃ ᑲᒪᔥᑭᑭᐧᐊᑲᒥᒃ ᑭᓯᓂᑲᓇᐳ
• ᑭᔥᐱᓐ ᐊᔭᓯᓄᒃ, ᑭᓯᓂᑲᑫᓐ ᐊᐸᒋᑐᓐ ᒐᐯᑭᔅ ᑕᑯ ᓂᐱ

3. ᑲᓯᓂᓐᒋᓐ

ᑭᔥᐱᓐ ᐅᓐᒋᑭᒋᐃᓇᐱᓀᔭᓐ
ᑲᑭᓇ ᐧᐁᓀᓇᒃ ᑲᒪᒪᐧᐃᑕᐧᐊᑦ, ᑕᑯ ᑲᐸᒥᐃᐧᐁᐧᐊᑦ ᑲᑭᐱᐅᓐᒋᐧᐊᑦ ᐊᐧᑲᒋᒃ, 
ᒋᐊᓐᑐᑭᑫᓂᒥᑎᓱᐧᐊᑦ ᑭᔥᐱᓐ ᑫᑯᓐ ᐊᓂᐃᓇᒪᓐᒋᐅᐧᐊᑦ ᑫᒪ ᐊᐧᐊᔑᒣ 
ᐊᓂᓇᒪᓐᒋᐅᐧᐊᑦ.

    911   ᐃᔑᑭᑭᑐᓐ ᑫᒪ ᑭᑕᔑᐧᐃᓐ ᑲᐃᓇᑭᑕᓱᓀᔭᒃ ᐸᐸᔑᓭᐧᐃᓐ ᑭᔥᐱᓐ ᑭᓐ  
ᑫᒪ ᑯᑕᒃ ᐧᐁᓀᓐ ᑭᒋᐃᔑᔭᑦ, ᑕᐱᔥᑯ:

 › ᑭᐸᑭᑕᓇᒧᓯᒃ ᑫᒪ ᐁᑕᑕᓇᒧᔥᑲᑦ
 › ᐁᑭᐸᑭᑲᓀᒪᓐᒋᐅᑦ ᑫᒪ ᐁᐧᐃᓴᑫᓐᑕᒃ ᐧᐊᑭᑲᓂᒃ
 › ᐁᓂᐊᔕᐧᐊᑌᓐᑕᓯᒃ
 › ᑲᐧᐃᓐ ᒋᑭᑯᔥᑯᓯᑦ ᑫᒪ ᐧᐃᓂᐸᔥᑲ
 › ᐧᐊᐱᓀᐧᐃᓯ, ᐧᐊᐱᔥᑲᔕᑫ ᑫᒪ ᐅᔕᐧᐊᔥᑯᔕᑫ, ᐅᑐᓂᒃ ᑫᒪ ᐅᔥᑲᔑᓐ

ᑭᔥᐱᓐ ᑭᓐ ᑫᒪ ᑯᑕᒃ ᐧᐁᓀᓐ ᑭᑕᐧᐃᓂᒃ ᐧᐁᐧᐃᑉ ᒪᔥᑭᑭ ᐧᐃᑐᑲᑫᐧᐃᓐ, 
ᐧᐃᓐᑕᒪᐧᐃᒃ ᒪᔥᑭᑭ ᐊᓄᑭᐊᑲᓇᒃ ᑭᓐ ᑫᒪ ᑯᑕᒃ ᐧᐁᓀᓐ ᐁᐊᔭᔭᓐ ᑫᒪ ᒪᑭᐧᔕ 
ᐁᐊᔭᔦᒃ ᑯᐱᑦ - 19 ᐃᓇᐱᓀᐧᐃᓐ. ᐱᒥᓂᔕᐊᓐ ᑭᐧᐃᓐᑕᒪᑯᐧᐃᓐ. ᑕᑯ ᐅᓄ ᑭᔥᐱᓐ:

 › ᑲᓄᓇᑦ ᒪᔥᑭᑭᐧᐃᑕᐸᓐ
 › ᐧᐁᓀᓐ ᑲᑎᐯᓂᒪᑦ ᐅᑐᑕᐸᓇᓐ ᐃᐱᓱᐃᑯᔭᓐ ᒪᔥᑭᑭᐧᐃᑲᒥᑯᒃ 

ᒣᐧᑲ ᐱᒥᐱᓱᐃᑯᔭᓐ ᐧᐁᓀᓐ ᑲᑎᐯᓂᒪᑦ ᐅᑐᑕᐸᓇᓐ, ᐱᒥᓂᔕᐊᓐ ᑲᑭᒋᓇᑌᒃ 
ᒪᔥᑭᑭᐧᐃ ᐊᔭᓐᐧᑲᒥᓂᑫᐧᐃᓐ ᒋᐅᒋᓇᑲᓇᒪᓐ ᐊᔓᐃᐧᐁᐧᐃᓐ:

 › ᑭᑭᔥᑲᓐ ᐸᑭᑕᓇᒧᒋᑲᓐ (ᑭᔥᓐ ᐊᔭᓯᐧᐊᓐ, ᑭᑭᔥᑲᓐ ᐧᐁᐧᐁᓂ ᒋᒥᓄᔥᑲᒪᓐ 
ᐊᐧᑲᓇᐧᒪᐱᓱᓐ) ᑭᔥᐱᓐ ᐁᑕᑯ ᐧᐁᐧᐁᓂ ᑭᐸᑭᑕᓇᒧᓯᐧᐊᓐ

• ᑯᑕᑭᔭᒃ ᑲᐳᓯᐧᐊᑦ ᐅᑕᐸᓂᒃ ᑫᐧᐃᓂᐧᐊ ᐅᑲᑭᑭᔥᑲᓇᐧᐊ ᐊᑯᓇᐧᒪᐱᓱᓂ
 › ᑲᐧᐃᓐ ᐸᑎᓐ ᐧᐁᓀᓇᒃ ᑕᐳᓯᓯᐧᐊᒃ ᐃᐃᒪ ᐅᑕᐸᓂᒃ
 › ᑲᐧᑫᐃᔑᓭᑐᓐ ᒋᐯᐧᔕᐸᒪᓯᒃ ᑲᐊᑯᓯᑦ ᑲᐱᒥᐱᓱᓂᑦ 
 › ᐸᓐᑭᑌᓯᑐᓇᓐ ᑲᑭᓇ ᐅᑕᐸᓀᓯ ᐧᐊᓭᒋᑲᓇᓐ ᒋᐸᐸᓇᒧᔭᒃ ᐱᓐᒋᑕᐸᓐ ᑭᔥᐱᓐ 
ᐃᔑᓇᐃᓭᒃ

   ᑫᑯᐧᐃᓐ ᐊᐸᒋᐃ ᑲᐃᔑᒪᒪᐧᐃᐳᓯᓇᓂᐧᐊᒃ ᐱᒥᐱᓱᐃᑯᐧᐃᓂᒃ ᐊᐱ ᐧᐃᐃᔕᔭᓐ 
ᒪᔥᑭᑭᐧᐃᑲᒥᑯᒃ. ᑭᔥᐱᓐ ᒥᐃᒪ ᐁᑕᑯ ᒋᐅᓐᒋᐱᒥᔭᔭᓐ, ᑭᑭᔥᑲᓐ ᑲᐅᓂᔑᔑᒃ ᑲᔦ 
ᒋᒥᓄᔥᑲᒪᓐ ᐸᑭᑕᓇᒧᒋᑲᓐ (ᑕᐱᔥᑯ N95 ᑫᒪ KN95) ᑫᒪ ᐊᑯᓇᐧᒪᐱᓱᓐ.

ᐊᐸᒋᑕᑲᓇᓐ
ᒥᐅᓄ ᐊᐸᒋᑕᑲᓇᓐ ᑫᐊᐸᒋᑐᔭᓂᓐ ᐊᐱ ᐊᑯᓯᔭᓐ ᑫᒪ ᑯᑕᒃ ᑭᑕᐧᐃᓂᒃ ᑫᒪ 
ᐱᓴᓇᐱᔭᓐ ᑭᑕᐧᐃᓂᒃ:

 › ᐊᓐᑐᑭᑫᓐᒋᑲᓇᐱᒃ
 › ᑲᐅᓂᔑᔑᒃ ᑲᔦ ᒋᒥᓄᔥᑲᒪᓐ ᐸᑭᑕᓇᒧᒋᑲᓐ (ᑕᐱᔥᑯ N95 ᑫᒪ KN95)  
ᑫᒪ ᐊᑯᓇᐧᒪᐱᓱᓐ ᑭᐊᐸᒋᑐᔭᓐ

 › ᒥᔥᑭᔑᑯᐊᐧᑲᓇᐃᑲᓐ, ᑕᐱᔥᑯ ᐊᐧᑲᓂᒐᐸᐱᓱᓐ, ᐊᓄᑭᐧᐃ ᐅᔥᑭᔑᑯᑲᓇᓐ  
ᑫᒪ ᐊᐧᑲᓂᒐᐸᐅᓇᓐ

 › ᑲᓴᒥᓂᑲᑌᓯᓄᒃ ᐧᐁᐱᓂᑲᓇᐱᒃ ᑲᐃᔑᐱᓇᐃᑲᑌᒃ ᐧᐁᐱᓂᑲᓂᑭᓐ, 
 ᑕᐱᔥᑯ ᐧᐁᐱᓂᑲᓇᐱᒃ

ᑲᐧᐃᓐᒋᑲᑌᑭᓐ ᑫᐊᐸᑕᑭᓐ ᐸᒥᐃᑎᓱᐧᐃᓂᒃ:

 › ᑲᓯᑌᓂᒥᑯᒣᐅᓂᑭᓐ ᑲᔦ ᐯᔑᐧᑲ ᑲᐊᐸᑕᑭᓐ ᑭᓯᓂᒋᐅᓇᓐ
 › ᑭᓯᓂᒋᐅᓇᓐ ᑲᓇᑫ 60% ᒋᑕᐧᑲᑲᒥᓂᑲᑌᒃ ᒪᔥᑭᑭᐧᐃᐳ
 › ᐅᓇᑲᓐ ᔓᑉ, ᑲᓯᓂᒋ ᔓᑉ ᑲᔦ ᑭᓯᐱᑭᓂᑲᓂ ᔓᑉ
 › ᐱᓐᑎᒃ ᐧᐊᑲᐃᑲᓂᒃ ᑭᓯᓂᑫ ᔓᐱᒃ
 › ᑲᐃᔑᒪᔥᑲᐧᐊᒃ ᑫᑯᓐ ᑭᓯᓂᑲᓐ ᑭᑭᓇᐧᐊᒋᒋᑲᓂ ᐊᑭᓐᑕᓱᓐ (DIN)

• ᑭᔥᐱᓐ ᐊᔭᓯᓄᒃ, ᐊᐸᒋᑐᓐ ᒐᐯᑭᔅ ᑕᑯ ᓂᐱ
 › ᑲᒪᔥᑭᑭᐧᐃᒋᑲᑌᑭᓐ ᑫᒪ ᑭᓯᓂᑫᐧᐃᓇᓐ  
 ᑲᐃᔑᐊᐸᑕᑭᓐ ᑲᓇᐸᐱᑫᓯᑭᓐ

ᓇᓇᑲᒋᑐᓐ ᑲᔦ ᐱᒥᓂᔕᐊᓐ ᑲᐧᐃᓐᑕᒪᑫᒪᑲᒃ ᑫᐃᓇᐸᒋᒋᑲᑌᒃ ᑲᓯᓂᑫᐧᐃᓐ 
ᐊᐸᒋᑕᑲᓇᓐ.

ᓂᑲᓐ ᐊᓂᒪᐧᐊᒋᑐᓇᓐ ᑭᑕᐧᐃᓂᒃ ᐊᐸᒋᑕᑲᓇᓐ ᒪᑭᐧᔕ ᑭᓐ ᑫᒪ ᑯᑕᒃ ᑲᐧᐃᒋᑕᒪᑦ 
ᐊᑯᓯᔦᒃ ᑫᒪ ᒋᐱᓴᓇᐱᔦᒃ ᑭᑕᐧᐃᓂᒃ. ᑲᐧᑫᒋᒻ ᑭᑎᓇᐧᐁᒪᑲᓇᒃ, ᑭᑐᑌᒪᒃ ᑫᒪ 
ᑲᐯᐧᔕᐸᒪᐧᑕ ᒋᐧᐃᑐᑲᐧᐃᐧᑲ ᑭᔥᐱᓐ ᑲᔥᑭᑐᓯᐧᐊᓐ ᒋᓇᓯᑭᑫᑕᒪᓱᔭᓐ ᑫᑯᓇᓐ. 
ᐊᐱ ᐧᐃᑲᐧᑫᐧᑌᔭᓐ, ᐃᔑᒋᑫᓐ ᑫᑭᐅᓐᒋᐊᔓᐃᐧᐁᓯᐧᐊᓐ, ᑕᐱᔥᑯ ᐱᐧᑌᔥᐧᑲᓐᑌᒥᒃ 
ᒋᔑᐸᑭᑎᓂᑲᑌᑭᓐ ᑭᓇᓐᑐᒋᑫᐧᐃᓇᓐ. ᑭᑕᐃᔑᐊᓐᑐᔥᑲᓐ ᑲᔦ ᑭᑕᔑᑫᐧᐃᓂᒃ 
ᒪᔥᑭᑭᐧᐃ ᐊᓄᑭᑕᒪᑫᐧᐃᓂᒃ ᑫᒪ ᑕᔑᑫᐧᐃᓂᒃ ᐊᓄᑭᑕᒪᑫᐧᐃᓂᒃ ᒋᐊᓐᑐᑭᑫᑕᒪᓐ, 
ᒋᐧᐃᑐᑲᑯᔭᓐ ᑲᔦ ᑫᐅᓐᑎᓂᔭᓐ ᑫᑯᓇᓐ.

ᑲᐧᑫᐃᔑᓭᑐᓐ, ᒋᑲᐧᑫᐊᔭᔭᓐ ᑲᐃᔑᑕᐧᑲᒃ ᓂᐱ ᑲᐊᓄᑭᒪᑲᒃ. ᒥᐃᒪ 
ᑫᐅᓐᒋᐧᐁᓐᒋᓭᒃ ᒋᐱᒥᑲᓯᓂᓐᒋᔭᓐ, ᒋᑲᓯᓂᑫᔭᓐ ᑲᔦ ᐸᒥᓂᑫᔭᓐ ᑲᔦ 
ᒋᑭᓯᐱᑭᓂᑫᔭᓐ.


